
Här Claude Wiseler 

President vun der Deputéiertechamber 

19, um Krautmaart 

L-1728 Lëtzebuerg

Lëtzebuerg, den 11. September 2026 

Här President, 

esou wéi d’Chambersreglement et virgesäit, biede mir Iech, dës parlamentaresch Fro un den Här 
Familljeminister an d’Madamm Minister fir Gesondheet a sozial Sécherheet weiderzeleeden. 

Fir Leit, déi op Basis vum ofgeännerte Revisgesetz vum 28. Juli 2018 de “Revenu salarié handicapé” (RSH) 
bezéien, gëtt nëmmen an d’Pensiounskeess abezuelt, wann si virdru scho selwer op mannst 25 aus 
eegener Kraaft cotiséiert hunn. Op dem Zitt vun der ADEM liest een dozou: “Wenn der Begünstigte seit 
mindestens 25 Jahren in der Rentenversicherung (gemäß Artikel 171 des 
Sozialversicherungsgesetzbuches) versichert ist, werden auch die Rentenversicherungsbeiträge 
abgezogen”. Falls Leit länger Zäit an där Situatioun bleiwen, kënnen doduerch Lücken an der 
Pensiounskarriär entstoen.  

An deem Zesummenhang géife mir der Regierung gär dës Froe stellen: 

1) Wéi vill Leit bezéien aktuell insgesamt den RSH? Fir wéi vill vun hinne gëtt an d’Pensiounskeess
abezuelt? Confirméiert d’Regierung d’Duerstellung vun der ADEM, datt de Brutto sech duerch
déi Cotisatioun net ännert an dem nationale Solidaritéitsfong doduerch keng zousätzlech
Käschten entstinn?

2) Wéi begrënnt d’Regierung d’Decisioun, fir Leit déi den RSH no manner wéi 25 Joer
Affiliatiounsjore bezéien, net an d’Pensiounskeess anzebezuelen, obwuel doduerch keng
Zousazkäschten entstinn?

3) Ginn déi betraffe Leit perséinlech op deen Ëmstand higewisen, datt si déi feelend
Cotisatiounszäit bäi der Pensiounskeess fréizäiteg mat aplange kënnen, an idealerweis schonn
den entspriechenden Deel vum RSH uspueren, fir déi Jore spéiderhin nozekafen?

4) Wéi steet d’Regierung zu der Méiglechkeet, d’Leit déi den RSH bezéien automatesch
verflichtend bäi der Pensiounskeess ze versécheren, respektiv hinnen d’Wiel fräizestellen,
ënnert der Viraussetzung, datt si iwwert all Vir- an Nodeeler informéiert ginn?

Mat déiwem Respekt, 

Fred Keup Alexandra Schoos 
Deputéierten Deputéierten  

